
				এই পাতাটির মুদ্রণ সংশোধন করা প্রয়োজন। 
প্রায়শ্চিত্ত »ዓ
নিমন্ত্রণ রাখতে যশোরের দিকে আসবেন তখন পথে আপনাকে খুন
করা হয় ।
বসন্ত রায় । রাম । রাম !
উদয়াদিত্য । বলে যাও ।
পাঠান। আমার ভাই গ্রামে ডাকাত পড়েছে বলে কেঁদেকেটে আপনার অনুচরদের নিয়ে গেলেন। আমার উপরেই এই কাজের ভার ছিল। কিন্তু মহারাজ, যদিও রাজার আদেশ, তবু এমন কাজে আমার প্রবৃত্তি হল না । কারণ, আমাদের কবি বলেন, রাজা তো পৃথিবীরই রাজা, তার আদেশে পৃথিবী নষ্ট করতে পার, কিন্তু সাবধান, স্বর্গের এক কোণও মই কোরো না । গরিব এখন মহারাজের শরণাগত । দেশে ফিরে গেলে আমার সর্বনাশ
হবে ।
বসন্ত রায় । তোমাকে পত্র দিচ্ছি, তুমি এখান থেকে রায়গড়ে চলে
যা ও ।
উদয়াদিত্য । দাদামশায়, তুমি এথান থেকে যশোরে যাবে নাকি ?
বসন্ত রায় । ই ভাই ।
উদয়াদিত্য । সে কী কথা ।
বসন্ত রায় । আমি তো ভাই, ভবসমুদ্রের কিনারায় এসে দাড়িয়েছি— একটা ঢেউ লাগলেই বাস। আমার ভয় কাকে ? কিন্তু আমি যদি না যাই তবে প্রতাপের সঙ্গে ইহজন্মে আমার আর দেখা হওয়া শক্ত হবে। এই-ষে ব্যাপারটা ঘটল এর সমস্ত কালি মুছে ফেলতে হবে যে— এইখেন থেকেই যদি রায়গড়ে ফিরে যাই তা হলে সমস্তই জমে থাকবে । চল দাদা, চল। রাত শেষ হয়ে এল।

